
Nkuizulu ya mbote na  
ndongokolo ya nkotolo yayi !
Kikongo



Ndongokolo ya nkotolo yayi 
kele wapi mutindu ?
Ndongokolo ya nkotolo kele ndongokolo yina ke pesaka nge 
nzila na kukubika nge na kubaka kisika na mutindu ya kusala 
na luzingu ya bana ya Norvège. Bikimi muvusu ya bamvula 
18 pe 55 yina me kukumina Norvège fwana ku baka kisika na 
ndongokolo ya nkotolo. Yawu mpe ke kupesama na binama ya 
dikanda y ange yina ke kukumina bwala na bilumbu ya manima.

Na nzila ya ndongokolo ya nkotolo, nge ke kulongoka ndinga 
ya bana ya Norvège pe kuzwa dibanza ya ngudi na mutindu 
kele kizingu ya bana ya Norvège. Nge ke kutambula  
ndongokolo pe luzabu ya mutindu ke kizingu ya kisalu ya  
bana ya Norvège. Nge ke kuzwa pe malongi, kana yawu me 
kulombama. Nsasa yikele ti nge kuzwa kisalu to malongi na 
manima ya kulanda ndongokolo yayi.

Ndongokolo ya nkotolo ke kubanda na mbangu pe tekila  
bangonda tatu kulunga na nkuizulu ya nge na kizunga ya nge. 

Ndongokolo ya nkotolo kele malongi nge ke landa banda suka 
ti kokila. 

Yina me lombama na nge  
Yawu kele nkinzi nge kukumina 
malongi ya kukubama pe nge kuzwa 
mukanu ya kulongoka bileso nionso 
ya ndongokolo yayi. 

Mulongi ya nge ya ndongokolo  
pe kilongisi ya nge ke pesa nge  
lusadusu. Bawu ke pesa nge malongi 
na mutindu ya kudiatila. Kana nge 
kele na konso byuvu na ndongokolo 
ya nge, yawu kele nkinzi nge  
kuzonzila bawu yawu



Lusadusu na dyambu me  
tadila mbongo  
Nge ke tambula mbongo na ntangu nge kele na kulanda 
ndongokolo ya nkotolo. Lusadusu yayi kele mutindu « difuta 
ya nkotolo ». 

Difuta ya nkotolo kena kulakisa ti nge fwana kusosa kusala 
mbongo ve na ntangu nge kele na kulanda ndongokolo. 

Kana nge kele na bamvula na isi ya 25 pe nge ke na kuzinga 
na dikanda ya nge, nge ke kuzwa mwa mbongo ya fyoti.

Yawu me lombama na nge na kufuta mpaku na difuta ya 
nkotolo yina nge ke kuzwa. Bawu ke kuzenga mpaku na masi-
ni kati na mbongo bawu ke futa nge.

Kana nge ke na kuzwa lusadudu ya mbongo ya nkaka,  
lutangu ya mbongo bawu ke pesa nge kevanda ya kukuluka. 
Nsadulu yayi me tala ve difuta ya mwana to difuta pe me  
tadila lusadusu, to pe kana nge ke kuzwaka mbongo na 
nganda ya ndongokolo yayi. 

Yawu kele bakuluntu ya kizunga ke pesaka difuta ya nkotolo. 
Kana nge me kupesa bansangu ya luvunu, bakuluntu ya  
kizunga ke lomba nge na kuvutula mbongo ya nkotolo. 

 

Bamvundulu, kukima kisalu 
to mvundulu ya kisalu
Nge kele na balumingu tanu ya mvundulu na konso mvula. 
Nge kele mpe na mvundulu kana nge me kubela, nge kele na 
kivumu to nge me kubuta, to  pe kana, samu na mambu ya 
kaka ya mfunu, nge lenda baka kisika ve na ndongokolo. Beto 
ke bokilaka yawu  « Mvundulu ya kisalu ». Nge fwana kuzonza 
na mulongi ya nge ya ndongokolo samu yandi ku pesa nge 
muswa ya kubaka mvundulu. 

Kana mvundulu ya nge me kundimama ve na mulongi ya 
ndongokolo ya nge, difuta ya nge ya nkotolo ke kukuluka, na 
nge ke kuzwa mwa ntangu fyoti kaka na ndongokolo.

Kana nge me kuzenga ndongokolo ya nge, nge ke kulosa 
bweso ya nge na kubaka dyaka kisika na ndongokolo ke kuiza 
na manima. Nge ke kulosa pe difuta ya nge ya nkotolo.



Inki nge ke kulongoka na 
ndongokolo ya nkotolo ?
Ndongokolo ya nkotolo kele na malongi yina bilongoki nionso 
lenda kubakusa, kansi yawu yikele mpe na malongi yina me 
kukubukwa kaka samu na nge.  
 

• Bilongoki nionso fwana kulongoka ndinga ya bana ya 
Norvège Mulongisi ya nge fwana kuzaba samu na yinki 
nge ke na kulongoka ndinga ya bana ya Norvège. Mfunu 
ya kulongoka ndinga ya bana ya Norvège kevanda 
dyambu ya ngolo ve kana nge kuzwaka malongi ya nge 
ya ntete na bwala ya nge.

• Bilongoki nionso fwana kulongoka mutindu kele kizingu 
ya bana ya Norvège. Malongi yayi ke pesa nge nzila na 
kuzinga na kati ya bwala mutindu bantu nionso. 

• Bilongoki nionso fwana kubaka kisika na kileso bame 
kubokila « Livsmestring i et nytt land» (Kuzaba mbote 
mbote kizingu ya yinsi ya malu malu). Malongi yayi ke 
sadisa nge na kusala bansodolo ya mbote na yinsi ya 
Norvège pe kuzaba kusadila kizingu ya nge ya muntu ya 
nzenza. Nge ke kulongoka pe mutindu ya kutambula  
lusadusu na ntangu nge ke vanda na yawu nsatu.



Kana nge kele na bana, to zola kuzwa bana, nge ke kuzwa 
mpe lusadusu na nzila yina. Na nzila ya lusadusu yayi, nge ke 
kulongoka mutindu ya kuvanda tata to mama na Norvège pe 
wapi bifulu ya bisalu kele nkinzi na kuzaba samu na nge pe 
bana ya nge.

Ndongokolo ya nkotolo ke kubwela pe malongi yina me 
kudelakana na nge mpe mutindu ya kutadila mambu ya 
nge. Kondwa kuzwa mbongo na manima ya kubaka kisika 
na ndongokolo na dyambu ya kisalu to na kulanda malongi 
Yawu kele na bilongoki mingi yina ke na kisalu pe na lukolo 
kena kulanda ndongokolo ya nkotolo yayi. 

Nge na Mulongi ya ndongokolo ya nge beno fwana kusala  
na kintwadi bileso ya kutanga na ndongokolo ya nkotolo pe 
kutala ntangu yikwa yawu lenda baka.



Malongi na dyambu ya kisalu
Tekila nge kubanda ndongokolo ya nkotolo, bake pesa nge 
mukanda ya malongi na dyambu ya kisalu. Mukanda ya 
malongi yayi me tadila banzila ya kulongoka pe kuzwa kisalu 
na bilumbu kena kukuiza 

Mukanda ya malongi na dyambu ya kisalu kena kulakisa nge 
bisalu yina nge me sala na bilumbu me kuluta pe malongi nge 
me kutambula na yinsi ya nge. Nionso yayi ba fwana kutala 
yawu tekila nge kuyamba Mukanda ya malongi na dyambu  
ya kisalu.

Yina nge ke tambula na  
manima ya ndongokolo ya 
nkotolo
Na manima ya kutambula mukanda ya malongi na dyambu  
ya kisalu, nge na mulongi ya ndongokolo beno ke kuyindula 
yinki nge fwana kutambula na kileso ya ndongokolo ya 
nkotolo. Yawu kele dyambu ya nkinzi na kulongoka na lukolo 
ya nene to dyambu ya nkinzi samu na kuzwa kisalu. Yawu 
kele pe dyambu ya nkinzi na kulanda malongi nionso to mwa 
ndambu ya malongi. Yawu me kutalana mutindu « dyambu ya 
nkinzi ya kusala ya suka »

Nsukunu na ndyambu ya nkinzi ya kusala ya ndongokolo ya 
nkotolo kele mfunu mingi na kutalaka bisalu yina nge me sala 
na bilumbu me kuluta pe malongi nge me kutambula na yinsi 
ya nge pe wapi ba ndombolo nge ke na yawu na kisalu yina 
nge ke kuzwa na ntwala. 



Ndongokolo ya nkotolo ke 
kusala bilumbu yikwa ?
Yawu yikele dyambu ya nkinzi ya kusala ya suka yina ke  
kuteza bilumbu ikwa ndongokolo ya nkotolo ke kusala. 

Kana nge me kumanisa malongi ya lukolo ya fyoti na yinsi 
ya nge, pe dyambu ya nkinzi ya kusala ya suka ni kusokinisa 
nge na malongi ya lukolo ya nene to kuzwila nge kisalu, 
ndongokolo ya nkotolo lenda kubaka tii bangoba sambanu 
samu na yawu kumanisa. 

Kana dyambu ya nkinzi ya kusala ya suka kele ni kumanisa 
lukolo ya malongi ya fyoti, ndongokolo ya nkotolo kebaka 
nge bamvula tatu samu na kumanisa. 

Kana dyambu ya nkinzi ya kusala ya suka kele ni kuzwila 
nge kisalu, ndongokolo ya nkotolo kebaka nge bamvula 
zole na kumanisa. 

Na batangu ya kaka, nge lenda kulomba na kubwela bilumbu 
na ndongokolo ya nge.  

END GOAL

Kusala to kumanisa malongi nionso 
ya lukolo ya ntete pe lukolo ya fyoti 
to malongi me kuluta lukolo ya fyoti 
pe ndongokolo

Kisalu, to luzabu ya malongi ya  
lukolo ya nene

Kuluta  
bangonda  
sambanu

DURATION OF THE PROGRAMME

Manusunu ya malongi ya lukolo  
ya fyoti Kuluta bamvula tatu

Kuluta bamvula zole



Beto me kuzodisila nge bueso  
na ndongokolo ya nkotolo yayi!

